 Коми Республикаса Юралысь Вячеслав Гайзер аддзысьліс Печораын администрацияса юрнуӧдысь Виктор Николаевкӧд

Республикаса Юралысь индіс медшӧр могъяс, кутшӧмъясӧс решитӧм бӧрся муниципальнӧй власьтъяслы колӧ пыр видзӧдны — тайӧ оланін да коммунальнӧй овмӧсын серпас, йӧзӧс уджӧн могмӧдӧмын да карса инфраструктура пӧрадокӧ вайӧдӧмын юалӧмъяс.

В.Николаев юӧртіс В.Гайзерлы, кутшӧм социально-экономическӧй серпасыс муниципалитетын да висьталіс планъяс йылысь. Медтӧдчана туйвизьяс лыдын — нуӧдны оланін фондлысь тырвыйӧ инвентаризация да збыльмӧдны энергия видзтан да энергоэффективносьт уджтас, мый серти, торйӧн нин, Виктор Николаев пасйис котельнӧйяс дзоньталӧм кузя да кутшӧмсюрӧӧс на пиысь экономическӧй ломтас вылӧ вуджӧдӧм кузя планъяс йылысь.

«Уджыс тіянлы вичмис зэв сьӧкыд. Татшӧм шемӧсмӧдана серпасыс лоис сы вӧсна, мый бӧръя кадӧ карын эз вӧв колана веськӧдлӧм. Та вӧсна медшӧр могыс ӧні — медым йӧз эскисны карса власьтлы, пыдди пуктісны сійӧс.  Тайӧ уджын колӧ мыджсьыны общественникъяс, депутатъяс вылӧ — на вылӧ, кодъяс дасьӧсь да кӧсйӧны уджавны.

Медводз, колӧ бырӧдны мытшӧдсӧ ЖКХ юкӧнын. Республика дась сетны отсӧг, но сӧмын сэки, кутас кӧ карса власьт зільны, медым тайӧ мытшӧдсӧ бырӧдны, а оз кут эновтчыны. Медым медводдза тшупӧдын ӧтувтны вынъяс, Печораын тайӧ удж бӧрся кутас видзӧдны менӧ вежысь - Константин Ромаданов. Сылӧн эм та вылӧ став колана уджмогъясыс. Сійӧ кутас быд тӧлысь меным юӧртны, кыдзи мунӧ уджыс, та вӧсна ковмас кутны веськыд йитӧд», - тшӧктіс Вячеслав Гайзер.

